
Quri endaan pskda klwawan kari, pnaah kmeuruy psdkagaaw na ka empsdkagaaw

As a Judge in National Language Contest

Q . tmgsa ta laqi

bi musa mangal gmdgiyal psdkaan na

mpatas mqaras

patas o, kika kana rudan ni mtgsa,
mdka dhiya mqaras bi mangal
gmdgiyal psdkaan uri. Teumal psdka
spgan emprngaw kari o ida asi muda
dha hngkawas ni tru hngkawas ka
slhayun ni mgseeliq, kika tduwa
mangal malu bi pnspuan knkla na.

Psluhay laqi empatas o asi ka
glubay ta malu bi snhiyi pnegluban
ka mtgsa ni laqi empatas. qmita ni
smluhay ta mnmangal gmdgiyal

psdka ka dmgkala lagqi empatas ni

smluhay knmalu bi spgan emprngaw
kari dha. lagi empatas o emphiyug ka
mtmeegu na. mtgsa o rahg gklaani
mkla ka euda gaya psdka. Egu bi ni
tsgasut bi ka euda gpahun psdka,
mangal gmdgiyal psdka o pusu balay
o niqan bi mrmun ka Inglungan rudan
ni laqi empatas.yaasa kngkingal
hngkawas dmudul ku laqi empatas

teumal psdka , kmeuruy ku paah laqi

empatas o, nasi mangal gmdgiyal
psdka ga, ida asi ka mtmeegu bi.
dmgkala ni nigan bi mtmeegu ka laqi
empatas tmgsa mu o ana rabang. Ga
teumal klwaaw tnpusu psdka o
mangal malu bi hangan gmdgiayl
psdka kjiyax.

Mnda empitu kngkawas
dmudul ku laqi empatas teumal
tnpusu klwaan psdka spgan
emprngaw kari, kmeuruy ku paah
Empsdkagaaw psdkagaaw dha o,
rhug gklaani mkla euda gaya psdka,
egu bi euda gpahun psdka, spat
spngan nanaq ka spgan emprngaw

kari, Nksa na o pnaah tru euda gaya

psdka, psdka musa pnspung snpgan
knkla dha, Empsdkagaaw o gaga
mniq lagi empatas spgan emprngaw
kari psdka ka lunglungan dha da. saw
tru nksa na, gmbabaw druma.

Tgkngal prgnaw o mrima spat
tnegkmbkiyan, smparu bi pshngang
ni iyax hnang patas spagan
emprngaw kari, ini qnuqu ka
pshngang na o saw mdka bi
pshngnan alang.

Tgdah hngnan o mspatul rima
tnegkmbkiyan smparu bi kari gasut,
embahang bi kari hngang mshjil »
Kkari plutut ni kari kluwi.

Tgtru maxal tnegkmbkiyan
smpari bi mgaya, saw hnaluy *
Inglungan ni mqgaras dqras dha ka
glhangi bi.

Saw gaga euda spat spngan
psdkagaaw laqi empatas ka
Empsdkagaaw o smparu bi spgan
emprngaw kari ini qnuqu ka
pshngang ~ kari gasut, kari hngang
mshjil ~ kari plutut , kari kluwi dha o
saw mdka bi pshngnan alang. Saw
hnaluy dha o ini tduwa gnuqu mlukus
uri, asi ka mlukus luku tnpusu,
Kykuyuh o pnaah wahug ~ sla »
snirug ~ habuk ni pdagit o ini tduway
mhumut mlukus, Snaw o pnaah
wahug ~ sla > towrah ~ snirug ni
habuk o ini tduwa gnuqu mlukus uri
gaya ka mlukus, saw nii 0 smparu bi
ka Empsdkagaaw ,snhiyi bi ni
mrmun ka Inglungan su ka gmita su
Empsdkagaaw,mqaras dqras gmita
endhyaan, saw kiya do maha

prbangan snpgan knkla sunan uri da.

Duuy ta
Balay bi ssbkug

dnii, babaw na do

emphiyug snhiyi ni mrmun ka
Ingluang mtgsa > rudan ni laqi
empatas.enteetung bi smluhay, kika
empneelug mangal gmdgiyal pska ka
mangal klwaan tnpusu psdka dha.

Tmgsa tnpusu kari o, enteetung
bi gtaan ta ka biyax dha, Mnskana bi
nigan sngkxlan na ka psluhay ni
smluhay kari tnpusu.Pbgai teumal
psdka ni dmhagan ka gmhrapas biyax
mseusa na. kika enteetung bi ka
smluhay kari Truku.

